
 

 

ដួងកែវចង់ក្លាយជាអ្នកលេងសៀក

ដួងកែវចង់ក្លាយជាអ្នកលេងសៀក! នាងអនុវត្តល្បិច
និងហ្វឹកហាត់ការសម្តែងជាមួយឆ្កែរបស់នាង។ តើប្អូនទាយដឹងទេថា
ដួងកែវស្លៀកពាក់បែបណាដើម្បីឱ្យមើលទៅដូចជាអ្នកសម្តែងសៀកម្នាក់?

ដួងកែវចង់ក្លាយជាអ្នកលេងសៀក
Fongsamay Phommaxay

ដួងកែវស្រែក "សួស្ដី សម្លាញ់ទាំងអស់គ្នា!"ឈ្មោះរបស់ពួកគេគឺ រដ្ឋា
កូលាប និងសុវណ្ណ។

កូលាបចង់ក្លាយជាគ្រូបង្រៀនពូកែម្នាក់។
នាងចូលចិត្តជួយបង្រៀនអ្នកដទៃ។

រដ្ឋាចង់ក្លាយជាវេជ្ជបណ្ឌិត ព្រោះនាងចង់ជួយព្យាបាលអ្នកជំងឺ។

សុវណ្ណចង់ក្លាយជាភិក្ខុសង្ឃ។ គាត់ចង់បង្រៀនមនុស្សក្នុងសហគមន៍ឱ្យ
ប្រតិបត្តិសេចក្តីល្អជាប្រចាំ។

ចំណែកដួងកែវវិញ នាងចង់ក្លាយជាអ្នកលេងសៀករហស្សកម្ម
ព្រោះនាងចូលចិត្តការសម្តែងសៀកណាស់!

ដួងកែវមិនដឹងធ្វើយ៉ាងណាដើម្បីក្លាយជាអ្នកលេងសៀក។
នាងគ្មានសម្ភារៈដូចអ្នកលេងសៀកផង។ ម៉្យាងទៀត នៅកន្លែងដែលនាងរស់នៅ
ក៏មិនមានសាលាសម្រាប់បង្រៀនសៀកដែរ។

ដួងកែវស្រឡាញ់បូបូណាស់។ បូបូគឺជាឆ្កែរបស់នាង។

បូបូពូកែណាស់ និងចេះសម្តែងទៀតផង។

ភាពពូកែនិងការសម្តែងរបស់បូបូធ្វើឱ្យដួងកែវមានគំនិតមួយ។

ដួងកែវចាប់ផ្តើមលេងសៀកដោយខ្លួនឯង
ហើយបូបូនឹងជួយដួងកែវក្នុងការសម្តែង។

ដំបូង ដួងកែវប្រែល្អីដាក់អង្ករ ទៅជាមួកវេទមន្ត។

បន្ទាប់មក នាងប្រែផ្ទាំងវាំងនន ទៅជាអាវវេទមន្ត។

ស្មុគបាយដំណើប ប្រែជាប្រអប់វេទមន្ត។

ចង្កឹះ ប្រែជាដំបងវេទមន្ត។

ទីបំផុត ដួងកែវក្លាយជាអ្នកលេងសៀកដ៏ពូកែម្នាក់! ឥឡូវនេះនាង
និងកូនឆ្កែរបស់នាងអាចសម្ដែងសៀកឱ្យមិត្តភក្តិមើលហើយ។

ការសម្តែងសៀករបស់ដួងកែវនិងបូបូចាប់ផ្តើមហើយ។

